
TSEBISO MABAPI LE KHULO EA LENGOLO LA TSEBETSO LA VODACOM LESOTHO

Kamora lipuisano tsa nako e telele pakeng tsa Lekhotla la Taolo ea Likhokahanyo le
Vodacom Lesotho mabapi le ho tlola molao le lipehelo tsa lakesense ea eona ka ho
hloleha ho fana ka tlaleho tsa libuka tse hlahlojueng ke mohlahlobi oa libuka ea
ikemetseng, Vodacom Lesotho e fane ka mabaka ao e lumelang hore Lekhotla la
Taolo ea Likhokahanyo le ke ke la hula lakesense ea bona ka ona.

Boikeletsong ba lona, Lekhotla la Taolo ea Likhokahanyo le ile la batla maikutlo a
mafapha a mang a ‘Muso ao le sebelisanang ‘'moho le ona mabapi le boemo bona
hore e tle e ikeletse ka nepo getong eo e tlang ho e nka. Sena se paka hore geto e
nkueng e hlahlojue ka botebo maemong ao Vodacom Lesotho e ikentseng mohlape
moipusi ea sa thetsoeng le ho khalengoa naheng ea Lesotho.

Lekhotla le fumane Vodacom e bontsa manganga, khatello le boikhantSo hobane e
re e laola sohle seo naha e se etsang ka marangrang hoo e tSoereng Naha poho ka
ho itsetela boitsoarong boo e loanang ea khumamela ha e bo khalengoelloa.

Naha ea Lesotho e thabela le ho amohela batseteli, empa motseteli ea
itthomphang, o hlompha melao ea Naha eo a sebetsang ho eona. Lekhotla le keke
la emisa ho hlaola boitSoaro bo tlontlollang, ho sa natsoe hore bo etsoa ke
ramatsete ea itthomang a phahametse Naha le Basotho ba tSehetsang khoebo ea
hae.

Vodacom Lesotho e hlolehile ho araba ka nnete le ho fana ka litokomane le bopaki
bo ka kholisang Lekhotla hore e sebetsa ka thloeko le boikarabelo mabapi le tekolo
ea libuka tsa eona tsa lichelete ho latela melao e tsamaisang litlaleho tsa lichelete.

Lekhotla le nka sena e le sesupo sa ho hloka boikarabello ha Vodacom, le ba e
eteletseng pele ka ho tobana le khiro ea mohlahlobi oa libuka ea amanang le
molulasetulo oa boto ea bona ebe ba nka geto ea ho furalla melao ka ho khethela
mohats’a moholoane oa molulasetulo hore a hlahlobe libuka tsa khoebo e kaalo ka
ea bona e tSepeloang ho nka le ho fetisa lichelete tsa sechaba letsatsi le letsatsi ka
M-Pesa.

Kamora ho gekisa le ho bokotsa ha nako e telele ho se phetoho ea boitSoaro,
Lekhotla tlasa botsamaisi ba Boto le ikelelitse hore, leha le khathatsoa ke boitsoaro
ba Vodacom le sebopeho seo bookameli ba eona bo atamelang litaba ka sona, le
nkile geto ea ho se ghalelle ngoana le metsi a litsila, le mpe le mo tlhotlhore
lenyatso ka kotlo e boima. Sena Lekhotla le se etsa ele khalemo e boima ho latela
boitSoaro ba Vodacom Lesotho. Lekhotla le ikemiselitse ho tsepama tSebetsong ea
lona le tSireletsong ea Basotho moo ho bonahalang Vodacom e sa soabele
boitSoaro ba eona.

Kahoo, Lekhotla le laetse Vodacom ho lefa Limilione tse mashome-a-mane le likete
tse makholo-a-mabeli a Maloti. E leng linoko tse mashome-a-mararo ho kotlo ea
Limilione tse lekholo le mashome a mararo a metso e mene a Maloti. Lekhotla le
fanyehile karolo e kaalo ka linoko tse mashome a supileng, e leng Limilione tse
mashome a robong le metso e meraro, le makholo a robeli a likete tsa Maloti, ha
feela Vodacom e ka ipapisa le melao le lipehelo tsa lakesense ea eona lilemo tse
hlano tse tlang, ho tloha ha joale.

Lekhotla la Taolo ea Likhokahanyo le netefaletsa Sechaba hore methati eohle eo le
e nkileng mabapi le Vodacom Lesotho e molemong oa botsitso litsebeletsong tsa
likhokahanyo ka sepheo le morero oa ho sireletsa mafapha ohle a amehang ho
latela molao oa Likhokahanyo oa selemo sa likete tse peli le leshome le metso-e-
meli.

Lekhotla La Taolo Ea Likhokahanyo ke setsi se ikemetseng, se thehiloeng ka molao
selemong sa likete tse peli ho laola litsi tsa likhokahanyo, liea-le-moea le liposo.

